
SPA0101 skal gi ei elementær innføring i det spanske språket gjennom skrive- og leseøvingar, lytte- og snakke-øvingar og ein grunnleggjande gjennomgang  av grammatikken.

Kurset varar i 14 veker og munnar ut i ein tretimars eksamen der studentane blir prøvd i forståing, grammatikk og kommunikasjon. 
Undervisninga består av ei totimars førelesing i grammatikk (alle) og to timar gruppeundervisning i oppgåveløysing og praktiske øvingar (tre grupper).

(Les meir under ”Beskrivelse av emnet”: http://www.uio.no/studier/emner/hf/ilos/SPA0101/) 
Undervisningsopplegg:
Undervisninga byggjer på læreverket Rápido, rápido, som består av to bøker.  Den eine (Libro del alumno) er ei bok med tekstar, grammatikksider og praktiske oppgåver; den andre (Cuaderno de ejercicios) er ei bok med fleire oppgåver og historia om Kosei. I tillegg bør alle ha ein enkel grammatikk og ei ordbok. (Sjå meir om pensum under ”Pensum/læringskrav”: http://www.uio.no/studier/emner/hf/ilos/SPA0101/v06/pensumliste.xml)

I tillegg til emnesidene til fakultetet har spanskemna ei eiga nettside, Spanskportalen, som studentane må gjera seg kjende med: http://www.hf.uio.no/ilos/studier/fleksibel/spansk/emne/portal/index.html.  Før kvar førelesing vil det leggjast ut ein disposisjon av opplegget på SPA0101-sidene, som kan brukast som støtteark (ingenting vil delast ut i timane). I tillegg vil det bli lagt ut førebuingsark som kan brukast i framkant av førelesingane for å setja seg inn i dei ulike temaa som skal gjennomgåast. P same staden vil det jamleg leggjast ut oppgåver som kan brukast til å repetere det som blei gjennomgått på førelesinga. 
Til kvar gruppetime skal studentane ha gjort visse oppgåver i Cuaderno de ejercicios. Kva oppgåver det er til kvar veke vil det bli gitt beskjed om under Spanskportalen > antes de clase/før timen.  
Rápido, rápido  betyr ”fort, fort”, og det er i grunnen ein dekkjande tittel for heile emnet. Det er svært krevjande og intensivt, så kvar student må koma førebudd til timen, slik at alle får mest mogleg ut av undervisninga.  Studentane må arbeide aktivt med innlæring av ordtilfanget og formverket. Faglæraren vil på det sterkaste tilrå å danne kollokviegrupper der ein kan prata spansk i mindre grupper.

